
Уводзіны
        З 1 верасня 2018 года ў дзяржаўнай установе адукацыі «Пяршайскі навучальна-педагагічны комплекс дзіцячы сад – сярэдняя школа» рэалізуецца інавацыйны праект «Укараненне этнакультурных тэхналогій для пашырэння 
і ўзбагачэння адукацыйнага асяроддзя ўстановы адукацыі». Перад установай адукацыі стаіць вырашэнне адной з задач інавацыйнага праекту: узбагаціць 
і пашырыць адукацыйнае асяроддзе ўстановы адукацыі, закладваючы 
і развіваючы этнакультурныя традыцыі шляхам падтрымкі ініцыятыў удзельнікаў адукацыйнага працэсу, праз спалучэнне культуры і здабыткаў беларускага народа для фарміравання і развіцця асобы дзіцяці як захавальніка і носьбіта нацыянальна-культурных каштоўнасцей, праз авалодванне педагогамі этнакультурнымі тэхналогіямі. 
Переда мной, як удзельнікам інавацыйнага праекту, настаўнікам музыкі, паўстала пытанне: якія педагагічныя ўмовы неабходна стварыць для ўключэння вучняў 1-4 класаў у фальклорнае асяроддзе і развіццё творчых здольнасцей 
на гэтай аснове. 
Пры тым, што айчынная фалькларыстыка прапануе багаты літаратурны 
і  музычны матэрыял, тэарэтыка-гістарычны і музыкаведчы аналіз з’яў нацыянальнага музычнага фальклору, у айчыннай педагагічнай навуцы не існуе спецыяльных даследванняў, прысвечаных праблеме выкарыстання нацыянальнага музычнага фальклору ў рабоце з вучнямі 1-4 класаў.
Актуальнасць дадзенай праблематыкі  і, у той жа час, нераспрацаванасць як тэарэтычных, так і метадычных аспектаў далучэння вучняў да музычнага фальклору, дыктуе неабходнасць работы над дадзенай тэмай.
Мэта даследавання: тэарэтычнае абгрунтаванне і практычная рэалізацыя працэсу мастацка-эстэтычнага выхавання вучняў 1-4 класаў сродкамі этнакультурнага кампанента.
Для дасягнення мэты даследавання былі вызначаны наступныя задачы:
вывучыць літаратуру па праблеме мастацка-эстэтычнага выхавання вучняў пачатковых класаў сродкамі этнакультурнага кампанента адукацыі на ўроках музыкі і ў пазакласнай рабоце;
выявіць сутнасць і даць азначэнне паняцця мастацка-эстэтычнае выхаванне;
раскрыць этнакультурны кампанент як сродак фарміравання эстэтычных уяўленняў дзяцей у традыцыйнай беларускай культуры;
прааналізаваць магчымасці і выкарыстанне этнакультурнага кампанента адукацыі ў мастацка-эстэтычным выхаванні вучняў 1-4 класаў на ўроках музыкі і ў пазаўрочны час.
  Для вырашэння пастаўленых задач быў выкарыстаны комплекс метадаў:
аналіз навукова-метадычнай, псіхолага-педагагічнай літаратуры па фальклору, аналіз перадавога педагагічнага вопыту; назіранне, гутарка, аналіз творчай дзейнасці вучняў, вывучэнне і абагульненне практычнага вопыту па выкарыстанні фальклору ў сістэме адукацыі.

Тэарэтычныя асновы мастацка-эстэтычнага выхавання вучняў 
I-IV класаў сродкамі этнакультурнага выхавання
1.1 Фальклор як сродак выхавання
Фальклор, яго жанры, сродкі, метады найбольш поўна даюць яркую карціну побыту народа, яго маральнасці, духоўнасці. Слова «фальклор» складаецца з двух слоў: «фольк» (folk) - народ і «лор» (lore) - веданне, мудрасць; у перакладзе на беларускую мову яно азначае «народнае веданне», «народная мудрасць». 
З апорай на беларускі песенны фальклор прапанаваў ажыццяўляць музычнае выхаванне дашкольнікаў і вучняў 1-4 класаў айчынны педагог А.Грыневіч, аб чым сведчыць матэрыял яго «спеўнікаў», выдадзеных 
у 20-ыя гады  ХХ стагоддзя. Значная ўвага надаецца фальклорнаму рэпертуару 
і ў вучэбнай праграме для ўстаноў агульнай сярэдняй адукацыі з беларускай мовай навучання па вучэбным прадмеце «Музыка».
Для ўвядзення народнай музычнай творчасці на ўроках мне як настаўніку музыкі неабходна ведаць асноўныя прыкметы, уласцівасці, якія дазваляюць наблізіцца да разумення сутнасці фальклору:
1. Біфункцыянальнасць – непарыўнае адзінства практычнай і духоўнай функцый фальклорнага твора. Так у 1 класе пры вывучэнні тэм: «Гучнае і ціхае ў музыцы (дынаміка)», «Хуткае і павольнае ў музыцы (тэмп)» можна расказаць вучням на прыкладзе «Зімовай калыханкі» (муз.Л.Свердзеля, сл.В.Вярбы). Менавіта калыханка з’яўляецца неацэннай мастацкай каштоўнасцю для выхавання вучняў. У гэтых творах ёсць якасці, якія так неабходны для развіцця першых музычных навыкаў і якія фарміруюць музычны густ і эстэтычны вопыт вучняў. 
2. Поліэлементнасць. Сярод мноства мастацка-вобразных элементаў фальклору вылучаюць як асноўныя: славесны, музычны, танцавальны 
і мімічны. Поліэлементнасць выяўляецца, напрыклад, на ўроках, прысвечаных тэме «Музыка ў народных абрадах і святах (Каляды)»  у 4 класе. 
Пры выкананні беларускай народнай песні «Го-го-го, каза» ўзаемадзейнічаюць ўсе асноўныя мастацка-вобразныя элементы: слоўны і музычны праяўляюцца 
ў музычна-паэтычным жанры песні, выкананым адначасова з харэаграфічным рухам (танцавальны элемент).
3. Калектыўнасць. На ўроках музыкі ў пачатковай школе калектыўнасць народнай музычнай творчасці абумоўлена ў выкананні фальклорных твораў, так як некаторыя кампаненты патрабуюць абавязковае ўключэнне ў выкананне ўсіх удзельнікаў дзеяння (Напрыклад, беларускі народны танец  «Мікіта».).
4. Варыятыўнасць. Вар’іраванне ёсць адзін са стымулаў пастаяннага руху, «дыхання» фальклорнага твора, а кожны фальклорны твор заўсёды як бы варыянт самога сябе. Фальклорны тэкст аказваецца «няскончаным», «адкрытым» для кожнага наступнага выканаўцы. Напрыклад, у карагоднай гульні «Грушка» у 4 класе дзеці бяруцца за рукі, утвараючы кола, у сярэдзіне якога становіцца хлопчык ці дзяўчынка. Гэта і будзе грушка. Усе ходзяць вакол грушкі па крузе, прыгаворваючы. Грушка ў сярэдзіне круга павінна выконваць усе тое, аб чым пяецца ў песні: танцаваць, кружыцца. На словы «Вось такой вышыні» дзеці паднімаюць рукі ўверх, а на словы «Вось такой шырыні» разводзяць іх у бакі. Калі пяюць: «А мы гэту грушку ўсе шчыпаць будзем», усе набліжаюцца да грушкі, каб дакрануцца да яе, і хутка ўцякаюць, а грушка ловіць каго-небудзь. Асноўнае правіла гульні: усе гульнявыя дзеянні павінны быць канкрэтна ўзгоднены са словамі.
5. Традыцыйнасць. 
Паглыбленае знаёмства з народнымі традыцыямі арганізавана на занятках клуба па аўтарскай праграме «Адраджэнне» для вучняў 1-4 класаў. У праграме вызначаны асноўны пералік святочных мерапрыемстваў, якія штогод праводзяцца мной ва ўстанове адукацыі. Гэта народныя і фальклорныя святы — Каляды, Масленіца, Саракі, Гуканне вясны, Вялікдзень, Купалле, Дажынкі, Восеньскі кірмаш (Вячоркі). Святы традыцыйна суправаджаюцца спецыяльна падабранымі нацыянальнымі кампазіцыямі, цікавай сюжэтнай гульнёй, рознымі сюрпрызамі. Актыўна ўдзельнічаючы ў святочных дзеяннях, эмацыянальна перажываючы іх, дзіця адчувае сябе часцінкай культуры і мовы свайго народа. На занятках шырока выкарыстоўваю розныя фальклорныя формы (казкі, быліны, песні, гульні, прыказкі, прымаўкі, карагоды). Бясспрэчна, што такія заняткі становяцца невычэрпнай крыніцай духоўнага развіцця дзяцей.

1.2 Этнакультурны кампанент як сродак мастацка-эстэтычнага выхавання вучняў I-IV класаў на ўроках музыкі і ў пазакласнай рабоце
Існуе вялікая колькасць форм і напрамкаў для таго, каб паглыбіцца ў свет народнай музыкі. Абавязковым патрабаваннем да музычнага рэпертуару з'яўляецца яго даступнасць для дзіцячага ўспрымання і выканання. Мастацкія творы павінны адпавядаць аб’ёму ўяўленняў аб жыццёвых з’явах вучняў 
1-4 класаў. На ўроках музыкі я комплексна выкарыстоўваю роднае слова, гульню на народных інструментах, нацыянальны касцюм, гульнявыя 
і танцавальныя элементы. Выкарыстоўваючы ўсе гэта, у вучняў выхоўваюцца мастацка-эстэтычныя пачуцці. Яны думаюць вобразамі, слухаюць, разважаюць, рухаюцца, імправізуюць (Дадатак 1).
Для таго каб тэарэтычны і музычны матэрыял, які вывучаецца на ўроках музыкі, не застаўся толькі часткай школьнай праграмы, а быў усвядомлены 
і эмацыйна ўспрыняты вучнямі 1-4 класаў, стаў асновай музычнай і ўсёй духоўнай культуры асобы школьніка, неабходна сістэмная работа па арганізацыі і правядзенні выхаваўчых i культурна-забаўляльных мерапрыемстваў з актыўным удзелам дзяцей, тэматычна звязаных з урокамі, з жыццём, якія дэманструюць пераемнасць і жыццёвую сілу народных традыцый. Пазакласная работа ў дадзеным накірунку арганізавана праз дзейнасць клуба «Адраджэнне», аб’яднання па інтарэсах «Маладыя галасы».
 
Выкарыстанне этнакультурнага кампаненту адукацыі ў мастацка-эстэтычным выхаванні вучняў 1-4 класаў на ўроках музыкі 
і ў пазакласнай рабоце
2.1 Метадычныя асновы і напрамкі музычнай работы 
Вызначаючы тэму сваёй работы, я зыходзіў з такіх напрамкаў:
арганізацыя музычна творчай дзейнасці вучняў;
выкарыстанне інфармацыйна-камунікацыйных сродкаў у навучанні.
фарміраванне асабістага стаўлення да творчасці людзей, да сваёй творчасці;
інтэграваны падыход у арганізацыі адукацыйнага працэсу на ўроках музыкі;
арганізацыя канцэртных праграм;
выхаванне любові і павагі да вытокаў нацыянальнай культуры.
Пры правядзенні заняткаў я выкарыстоўваю наступныя метады:
метад мастацкага, маральна-эстэтычнага пазнання музыкі;
метад інтанацыйна-стылявога спасціжэння музыкі;
метад эмацыянальнай драматургіі;
метад забяганне наперад і вяртання да пройдзенага матэрыялу (перспектывы і трансляцыя навучання);
метад мастацкага кантэксту (выхаду за межы музыкі);
метад музычнага абагульнення.
Метад мастацкага, маральна-эстэтычнага пазнання музыкі прадугледжвае арганізацыю такой сумеснай дзейнасці настаўніка і вучняў, пры якой змест творы асвойваецца на розных узроўнях: а) мастацкай значнасці дадзенага сачынення ў кантэксце культурных каштоўнасцей эпохі, творчасці канкрэтнага кампазітара, асаблівасцей успрымання сучаснага слухача; б) маральнай праблематыкі дадзенага сачынення, яго накіраванасці на фарміраванне асобасных установак вучняў; в) асваення агульных (мастацка-эстэтычных) і прыватных (моўных) уласцівасцей музычнага ладу, якія адлюстроўваюць ступень развіцця пазітыўных адносін дзіцяці да эстэтычных каштоўнасцей, узровень яго разумення асаблівасцяў музычнай мовы.
Метад інтанацыйна-стылявога спасціжэння музыкі накіраваны на раскрыццё вучянямі сутнасных асноў музычнага мастацтва, раскрывае спецыфіку жыцця музычнай інтанацыі ў часе. Самае галоўнае - праз уласна музычную інтанацыю ўвага вучняў накіроўваецца на зразуменне чалавека ў музыцы, яго пачуццяў, думак, эстэтычных ідэалаў, духоўных каштоўнасцей. Дзеянне гэтага метаду выяўляецца ў наўмысным злучэнні на ўроку твораў розных эпох, нацыянальных і індывідуальных стыляў, абапіраецца на пытанні, накіраваныя на развіццё здольнасцей вучняў «схопліваць» своеасаблівасць індывідуальнага ўвасаблення кампазітарамі і выканаўцамі вечных тэм мастацтва і сувязі, адносіны паміж асобнымі мастацкімі з'явамі.
Метад эмацыянальнай драматургіі накіраваны на актывізацыю эмацыянальных адносін школьніка. Цэласнасць ўрока музыкі, як урока мастацтва, неабходная ўмова яго арганізацыі і правядзення. Аднак вядома, што склад вучняў класа спецыфічны па сваёй псіхалагічнай характарыстыцы, узроўню жыццёва-музычнага вопыту. Гэта патрабуе ад настаўніка суаднесці 
ў праграме план урока з канкрэтнымі ўмовамі навучання, намеціць пэўную «эмацыйную драматургію» ўрока і рэалізаваць яе ў працэсе заняткаў. Метад эмацыянальнай драматургіі дазваляе школьнікам больш паспяхова назапасіць духоўны вопыт, які змяшчаецца ў музыцы, павысіць іх пазнавальную актыўнасць. Асаблівае значэнне гэты метад набывае яшчэ і таму, 
што ён паўстае, у першую чаргу, як метад выхавання, развіцця эмацыйнай чуласці вучняў.
Метад «забяганне наперад і вяртання да пройдзенага» (перспектывы 
і трансляцыя ў навучанні) гэты метад закліканы ўсталяваць у свядомасці школьніка цэласнае ўяўленне пра музыку. Улічваючы магчымасці засваення дзецьмі новых заканамернасцей музыкі, настаўнік у працэсе ўрока звяртаецца да такіх з'яў, паняццяў, катэгорый музычнага мастацтва, якія раней 
не фігурыравалі ў жыццёва-музычным вопыце дзяцей. Спалучэнне новай тэмы са знаёмым матэрыялам падкрэслівае адзінства і бесперапыннасць працэсу авалодання музычнай культурай, гэта дазваляе пашырыць музычны слоўнік вучняў, папоўніць запас жыццёва-музычных уражанняў. Устанаўленне сувязяў прадугледжваецца на трох узроўнях: паміж гадамі навучання, паміж тэмамі чвэрцяў, паміж музычнымі творамі.
Метад мастацкага кантэксту (выхаду за межы музыкі) накіраваны на развіццё музычнай культуры школьнікаў праз «выхады» за межы музыкі 
(у сумежныя віды мастацтва, гісторыю, прыроду, жыццёвыя сітуацыі 
і вобразы). Дадзены метад дае магчымасць прадставіць музыку ў багацці 
яе сувязей, зразумець падабенства і адрозненне ад іншых мастацтваў. Менавіта суправаджэнне канкрэтных музычных твораў мастацкімі творамі іншых відаў мастацтва (літаратуры, выяўленчага мастацтва) дазваляе вучням глыбей асвойваць эмацыйна-вобразны змест музыкі, асаблівасці яе формы і мовы. 
Метад музычнага абагульнення - вядучы метад, які накіраваны 
на развіццё ўсвядомленых адносін вучняў да музыкі і фарміраванні мастацкага мыслення. Сутнасць гэтага метаду, галоўным чынам, складаецца ў тым, 
што кожная новая выснова павінна абапірацца на папярэдні вопыт, які дае магчымасць прывесці да абагульнення назапашаных уражанняў. Накіраваны 
на засваенне дзецьмі «ключавых ведаў» пра музыку ў апоры на тэматызм праграмы, а таксама на дасягненне цэласнасці ўрока на аснове тэмы чвэрці.
Працуючы на ​​ўроках я выбіраю тыя  метады, якія спрыяюць развіццю музычна-слыхавых уяўленняў, творчай фантазіі, уяўлення, выканальніцкай выразнасці.
У працэсе пазакласнай работы, у рабоце клуба акрамя асноўных метадаў я выкарыстоўваю таксама і іншыя метады стымулявання музычнай дзейнасці:
метад «вобразнага ўваходжання ў музыку»;
мастацка-сінкрэтычны метад;
творчы метад;
метад імправізацыі і сцэнічнага руху.
 Метад «вобразнага ўваходжання ў музыку»: ён заключаны ў стварэнні вобразна-гульнявых сітуацый, якія патрабуюць ад дзяцей пераўвасаблення, багатай фантазіі, уяўлення. Акрамя традыцыйнага разумення гульні як загадзя спланаванага працэсу, гульню можна напоўніць тым сэнсам, які яна здаўна азначае ў народным мастацтве: выканаць песню - значыць згуляць песню. Згуляць песню - значыць адрадзіць традыцыі вуснай народнай творчасці, 
калі назапашанае музычна паэтычнае багацце перадавалася ад сэрца да сэрца, 
з вуснаў у вусны і таму жыве так доўга.
У сюжэт вучэбных заняткаў уключаю гульні і практыкаванні, 
якія спрыяюць музычна-творчаму самаразвіццю вучняў: «Поры года ў колеры 
і гуку», «Працягнем казку», «Шукаем рыфмы», «Гульня на ўяўным інструменце».
Мастацка-сінкрэтычны метад: дазваляе пры дапамозе сукупнасці сродкаў выразнасці розных мастацтваў апасродкавана кіраваць якасцю гучання спеўчых галасоў дзяцей пры выкананні вакальна-харавых задач. 
Творчы метад: творчасць разумеецца як нешта асабліва своеасаблівае, унікальна уласцівае кожнаму дзіцяці і таму заўсёды новае. Гэта новае выяўляе сябе ва ўсіх формах мастацкай дзейнасці вакалістаў, у першую чаргу ў сольным выкананні, ансамблевай імправізацыі, музычна-сцэнічнай тэатралізацыі. 
Метад імправізацыі і сцэнічнага руху: патрабаванні часу - уменне трымацца і рухацца на сцэне, умелае выкананне вакальнага твора, разняволенне перад гледачамі і слухачамі. Выкарыстанне дадзенага метаду дазваляе падняць выканальніцкае майстэрства на новы прафесійны ўзровень, бо прыходзіцца сачыць не толькі за голасам, але і целам.
                                         
2.2  Віды і формы работы
У сваёй рабоце я выкарыстоўваю розныя віды і формы музычнай дзейнасці.
У сферу выканальніцкай дзейнасці вучняў уваходзіць:
харавое, ансамблевае і сольнае выкананне;
пластычнае інтанаванне і музычна-рытмічныя рухі; рознага роду імправізацыі (рытмічныя, вакальныя, пластычныя і г.д.);
гульня на народных музычных інструментах (бубен, лыжкі, званочак);
інсцэніраванне (разгульванне песень), сюжэтаў музычных п’ес праграмнага характару, фальклорных узораў музычнага мастацтва.
 Акрамя выканальніцкай дзейнасці, творчы пачатак навучання знаходзіць адлюстраванне ў:
разважаннях пра музыку,
малюнках на тэмы ўпадабаных музычных твораў,
невялікіх літаратурных творах пра музыку, музычных інструментах, музыцы;
складанні праграм канцэртаў.
Я стараюся не толькі пазнаёміць дзяцей з беларускай народнай музыкай, але і прывіць ім любоў да народнай песні. Народная песня выхоўвае такія якасці асобы як ветлівасць, павагу да старэйшых, вернасць і справядлівасць, акуратнасць, любоў да навукі і сціпласць. У выніку ажыццяўляецца духоўна-маральнае разуменне свету, фарміруюцца каштоўнасныя арыентацыі, абуджаецца цікавасць да роднага краю, выхоўваецца любоў да Радзімы, 
да роднага краю, што, несумненна, уплывае на мастацка-творчае развіццё вучняў пачатковай класаў.
Далучэнне да народнага мастацтва можа ажыццяўляцца не толькі 
ў розных відах дзейнасці на ўроках музыкі, разнастайнасцю могуць адрознівацца і формы ўрокаў, якія я выкарыстоўваю ў сваёй рабоце.
Інтэграваныя ўрокі. Інтэграцыя розных відаў мастацтва (музыкі, літаратуры, жывапісу, тэатра і г.д.) праходзіць праз усе гады навучання музыцы.
Сувязь літаратуры і музыкі прасочваецца перш за ўсё на прыкладах песеннага рэпертуару, які ўключае ў сябе ўзоры песеннага фальклору беларускага народа, песень беларускіх сучасных кампазітараў у тэмах: «Музычныя гісторыі, расказаныя кампазітарамі» (1 клас), «Як кампазітары, выканаўцы і слухачы разумеюць адзін аднаго» (2 клас), «Як развівае музыку кампазітар» (3 клас).
Інтэграцыя музыкі і літаратуры ў свядомасці вучняў замацоўваецца думкай аб тым, што абодва віды мастацтва ўзбагачаюць адзін аднаго, музыка 
ў літаратурных творах паглыбляе характарыстыкі персанажаў, падзей, эпохі, робіць яе больш яркай і шматграннай. Гэтая ўзаемасувязь прасочваецца ў тэме «Музыка ў казках беларускага народа» (4 клас).
Інтэграцыя жывапісу і музыкі прасочваецца пры вывучэнні такіх тэм, 
як: «Малюнкі, створаныя пры дапамозе гукаў», «Музыка малюе карціны» 
(1 клас). Напрыклад, пры вывучэнні тэмы «Музыка расказвае аб мінулым нашай краіны» у 4 класе вучні слухаюць песню «Мірскі замак» (муз.В.Кісценя, сл.І.Цітаўца)  і разглядаюць карціну К.Русецкага і малюнак М.Карпуса «Мірскі замак» і аналізуючы гэтыя творы раскрываюць для сябе прыгажосць беларускай прыроды, архітэктуры і музыкі. У працэсе злучэння двух відаў мастацтва вучні вучацца «слухаць» карціны і «маляваць» музыку.
Інтэграцыя музыкі і тэатра прасочваецца пры вывучэнні раздзелу 
ў 2 класе «Падарожжа ў музычныя краіны – оперу, балет, сімфонію, канцэрт».
Урокі-характарыстыкі. Такія ўрокі раскрываюць вобразы гістарычных дзеячаў і народных герояў у вывучэнні тэмы «Музыка расказвае аб мінулым нашай Радзімы» у 4 класе, дзе вучні знаёмяцца з творчасцю Я.Д.Голанда, М.Радзівіла, М.К.Агінскага. Пры вывучэнні тэмы «Музыка ў народных абрадах і святах (Каляды, Масленіца, Саракі)» у 4 класе вучні знаемяцца з каляднымі персанажамі, песнямі, гульнямі, з традыцыямі калядавання, святкавання Масленіцы ў жыцці нашых продкаў і сучасных беларусаў. У выніку ў вучняў павышаецца цікавасць да гісторыі нашай Радзімы, любоў і павага да народных герояў.
Конкурс выканаўцаў. Гэтая форма ўрока дапамагае развіццю выканальніцкай дзейнасці вучняў. Удзельнікі конкурсу выконваюць народныя песні, песні сучасных кампазітараў сольна або ў групах, спаборнічаючы 
ў выканальніцкім майстэрстве.
Урок-віктарына. Гэта ўрок, на якім у вуснай або пісьмовай форме вучням задаюцца пытанні па розных тэмах, з мэтай праверкі іх ведаў і ўменняў.
Урок-падарожжа. На ўроку мы можам здзейсніць падарожжа ў любую эпоху, горад, краіну, музей, галерэю, і г.д. Напрыклад, мы здзяйсняем на ўроку падарожжа ў нацыянальны мастацкі музей, разглядаем карціны М.Савіцкага «Партызанская мадонна», «Легенда пра бацьку Міная», «Дзеці вайны» і інш. 
і адначасова знаёмімся з песнямі перыяду Вялікай Айчыннай вайны,  а таксама раскрываем тэму абаронцаў Айчыны ў беларускім народным эпасе. 
Пры знаёмстве з беларускімі народнымі песнямі: «Ой, рана на Йвана», 
«У нас сення Купалачка» (4 клас) мы знаемімся з традыцыямі народа, а таксама пры праслухоўванні гэтых твораў вучні спрабуюць разумова прадставіць карціны беларускай прыроды, а потым перадаць іх у малюнку.
 Урок-гульня. На ўроках разыгрываюцца народныя песні, казкі і г.д. Ролевыя, сюжэтныя, дыдактычныя музычныя гульні дазваляюць зрабіць працэс спасціжэння асноўных заканамернасцей музычнага мастацтва даступным 
і займальным. Гульня на ўроку, у большасці выпадкаў, суправаджаецца песняй. Спасцігнуць, зразумець песню дапамагае яе сюжэт, сэнс, змест. Дзеці яшчэ дрэнна разбіраюцца ў жанрах, але з вялікім задавальненнем выконваюць песні 
з рухамі, напрыклад «Юрачка» (4 клас), «Музыканты» (2 клас).
Урок з праслухоўваннем музыкі з наступным яе асэнсаваннем. На ўроку вучні слухаюць музычныя творы беларускіх і іншых кампазітараў, а таксама ўзоры народнай музычнай творчасці, а пасля праслухоўвання аналізуюць пачутае і выказваюць сваё меркаванне аб музычным творы.
Урок-канцэрт. На гэтым уроку вучні  выконваюць свае любімыя песні, прысвечаныя якому-небудзь святу, падзеі. Напрыклад мы праводзілі ўрокі-канцэрты, прысвечаныя народным святам (Багач, Масленіца, Каляды, Юр’е), Дню Перамогі, Дню маці і г.д. (Дадатак 2).
Працуючы ў дадзеным напрамку, я заўважыў, што вучні з цікавасцю вывучаюць матэрыял, звязаны з беларускай культурай, асабліва, калі самі з’яўляюцца ўдзельнікамі творчага працэсу. Такія ўрокі павышаюць 
іх культурны ўзровень, узнікае патрэба ў атрыманні новых ведаў пра Радзіму, пра беларускія народныя традыцыі.
Таксама для стварэння творчай і эмацыянальнай абстаноўкі на ўроку 
і пры правядзенні заняткаў клуба «Адраджэнне» я выкарыстоўваю інсцэніроўку песні: у галоўным мы інсцэніруем народныя песні, напрыклад дзіцячыя народныя песні «Прадай, бабулечка, бычка», «Мікіта», у якіх вучні 1-4 класаў дзеляцца па ролях і спяваюць словы сваіх персанажаў малюючы іх рухамі;
Так за 2021/2022 навучальны год былі праведзены святы «Багач», «Масленіца», «Вялікдзень», Юр’еўскае свята і інш. Вучні падрыхтавалі танец «Кракавяк», на Дзень Маці – песню-інсцэніроўку «Прадай, бабулечка, бычка». 
Вынікі дзейнасці паказваюць, што выкарыстанне разнастайных форм 
і відаў работы на ўроках музыкі садзейнічае павышэнню ўзроўню пазнавальнай актыўнасці вучняў, матывацыі да навучання, што ў сваю чаргу аказвае істотны ўплыў на якасць ведаў па прадмеце, стварае ўмовы для развіцця творчага патэнцыялу вучняў праз разуменне каштоўнасці і мудрасці народнага мастацтва, стварыць атмасферу прыняцця народнай культуры, радасці, сатворчасці, свабоды выбару.

Заключэнне
Тэарэтычнае вывучэнне праблемы «Мастацка-эстэтычнае выхаванне вучняў 1-4 класаў сродкамі этнакультурнага кампанента адукацыі на ўроках музыкі і ў рамках пазакласнай работы» і вынікі маёй педагагічнай дзейнасці дазволілі зрабіць наступныя высновы:
1. Мастацка-эстэтычнае выхаванне займае важнае месца ва ўсёй сістэме адукацыйнага працэсу, так як за ім стаіць не толькі развіццё эстэтычных якасцей чалавека, але і ўсёй асобы ў цэлым: духоўных патрэб, маральных ідэалаў, асабістых і грамадскіх уяўленняў, светапогляду.
2. На мой погляд, рэалізуючы паўнавартаснае мастацка-эстэтычнае выхаванне дзяцей у пачатковых класах, настаўнік забяспечвае ў будучыні станаўленне такой асобы, якая будзе спалучаць у сабе духоўнае багацце, сапраўдныя эстэтычныя якасці, маральную чысціню і высокі інтэлектуальны патэнцыял.
3. Этнакультурны кампанент з’яўляецца дзейсным сродкам выхавання нацыянальнага характару мыслення, маральнасці, патрыятызму, эстэтычнай самасвядомасці.
4.  Сродкі этнакультурнага кампанента, якія выкарыстоўваюцца на ўроках музыкі і ва пазаўрочнай рабоце, з’яўляюцца эфектыўным сродкам мастацка-эстэтычнага выхавання вучняў 1-4 класаў, павышаюць узровень ведаў дзяцей аб этнакультурным кампаненце. Этнакультурны кампанент фарміруе нацыянальны светапогляд, вучыць дзіця бачыць свет вачыма свайго народа.
Аналіз вынікаў маёй дзейнасці дазваляе зрабіць выснову, што тыя метады і прыёмы, а таксама формы работы спрыяюць: фарміраванню цэласнага ўяўлення аб нацыянальнай мастацкай і музычнай культуры і іх месцы 
ў сусветнай культуры; далучэнню вучняў да «залатога фонду» народнай, класічнай і сучаснай музыкі, фарміраванню цікавасці і любові да спеваў; актывізацыя грамадска-карыснай накіраванасці музычных заняткаў 
для выкарыстання рэпертуару, ведаў і ўменняў, набытых на ўроку, 
на  пазакласных занятках; выхаванню мастацка-эстэтычных і патрыятычных пачуццяў вучняў.

Спіс выкарыстанай літаратуры
1. Аляхновіч, А.М. Фальклор у выхаванні школьнікаў: дапаможнік 
для настаўнікаў музыкі і спеваў, класных кіраўнікоў, выхавацеляў / А.М.Аляхновіч. – Мн: Чатыры чвэрці, 2008. – 200 с.: ноты.
2. Аляхновіч, А.М. Народная песня ў школе / А.М. Аляхновіч. – Мн., 2004.
3. Волков Г.Н. Этнопедагогика: учеб. для студ. сред. и высш. пед. учеб. заведений. – М.: Издательский центр «Академия», 1999. – 168 с.
4. Вучэбная праграма для ўстаноў агульнай сярэдняй адукацыі 
з беларускай мовай навучання і выхавання. Музыка. I-III класы. – Мінск : Нац. ін-т адукацыі, 2017.
5. Вучэбная праграма для ўстаноў агульнай сярэдняй адукацыі 
з беларускай мовай навучання і выхавання. Музыка. IV клас. – Мінск : Нац. ін-т адукацыі, 2018.





























Дадатак 1
Распрацоўка ўрока музыкі ў 4 класе па тэме: «Беларускія музычныя інструменты»
Мэта ўрока: пашырыць уяўленні вучняў пра беларускія народныя                          інструменты; узбагаціць вопыт выканання, слухання і стварэння музыкі.
Задачы ўрока:
1) актуалізацыя ўяўленняў пра беларускія музычныя інструменты;
2) удасканаленне ўменняў назіраць за тэмбравым развіццём музыкі,     характарызаваць рознымі спосабамі тэмбры народных інсрументаў;
3) фарміраваць элементарныя ўменні інструментоўкі;
4) выхоўваць  павагу да беларускай народнай музычнай культуры;
Абсталяванне: баян, камп’ютар, набор музычных інструментаў, тамбурыны,  каляровыя карткі,  мультымедыйны праектар,                             прэзентацыя урока.
Музычны  матэрыял: 
1.	Беларуская народная песня  « Зайграй жа мне, дударочку » ;
2.       Беларускі найгрыш на дудцы   «Мікіта».
3.       Беларускі найгрыш на  цымбалах «Казачок  беларускі».
4.       Беларускі найгрыш на   «Борам зеляненькім».
Ход урока:
І. Уводна-арганізацыйная частка
Слайд № 1 (Беларускія музычныя інструменты)
1.Уваход у клас пад музыку  беларускага народнага найгрыша.”Мітусь” 
2. Музычнае прывітанне : “Добры дзень!”,  папеўка “Празвінеў званок”.
3. Паведамленне тэмы урока.
II. Асноўная частка
2.1 Настаўнік: -  На папярэдніх уроках мы з вамі разгледзелі, што музыка вечны спадарожнік чалавека. Яна гучыць у народных гульнях, значную ролю адыгрывае ў народных абрадах і святах. Пра музыку і музыкантаў распавядаюць беларускія казкі і ў саміх казках адчуваецца гучанне музыкі. Але як жа можна ўявіць сабе беларускую народную культуру без самабытных музычных інструментаў. І вось зараз мы пазнаёмімся з найбольш вядомымі беларускімі музычнымі інструментамі, даведаемся пра гісторыю іх узнікнення і асалівасці бытавання ў цяперашні час.
Слайд № 2 (групы інструментаў)
 Настаўнік: -  У другім класе вы знаёміліся з рознымі групамі інструментаў сімфанічнага аркестра. Давайце узгадаем іх.. 
Вучні: -  Струнныя, духавыя і ударныя.
Настаўнік: -  Правільна. І ведаеце,  беларускія музычныя інструмененты таксама падзяляюцца на тры гэтыя групы і даволі разнастайна прадстаўлены ў кожнай з іх.
Слайд № 3  (духавыя: дудка)
 Настаўнік: - Дудка – адзін з самых распаўсюджанных музычных інсрументаў быў ў нашага народа і напэўна не толькі ў нашага. Вырабляецца з дрэва, а драўніна ў Беларусі самы даступны матэрыял. Асабліва любілі дудку пастухі за іх малыя памеры і лёгкую вагу, што дазваляла ўвесь дзень насіць з сабой. Музыкаў, якія гралі на дудцы, называлі дударыкі, або дудачнікі. Я прапаную праслухаць зараз найгрыш на дудцы і ў канцы ахарактыразуйце тэмбр інструмента. 
2.2  Слуханне  найгрыша  на  дудцы  “Мікіта”.
Вучні: -  Голас дудкі мяккі, празрысты.
Настаўнік: -  Сапраўды, прыемны тэмбр у дудкі  і спалучаецца такая мяккасць  і празрыстасць дзякуючы драўніне, з якой дудка вырабляецца. Звярніце зараз увагу на наступны слайд.
Слайд № 4  (духавыя: ражок)
Настаўнік: - Калі майстар мацаваў на канцы дудкі апрацаваны рог жывёлы, то такі інструмент называўся ражок. Разшырэнне на канцы інструмента давала іншае гучанне. Давайце паслухаем гучанне ражка і вызначым тэмбр інструмента.
2.3  Слуханне  найгрыша  на  ражку.
Вучні: -  Тэмбар ражка рэзкі, жаласны.
Настаўнік: - Так, гучанне ражка пранізлівае, жаласнае. І па гэтаму, ражок у розных мясцовасцях  называюць  жалейка. Дудка,  як і жалейка і ў наш час з’яўляюцца папулярнымі інструментамі ў народных музычных калектывах. Такія, як гудок, сапелка, свісток, некалі не менш любімыя пастушкамі духавыя наадварот, амаль зусім  не ужываюцца з-за сваей прастаты і невялікіх музычных магчымасцей. А вось такі старажытны духавы інструмент, які называецца дуда, захаваўся да цяперашняга часу ў нязменным выглядзе і часта выкарыстоўваецца ў фальклорных ансамблях і гуртах. Давайце разгледзім яго страенне на слайдзе і паслухаем яго гучанне. 
Слайд  № 5  (духавыя: дуда)
(Кароткае паведамленне настаўніка аб саставе інструмента)
2.4   Слуханне  найгрыша  на  дудзе .
Настаўнік: - ахарактыразуйце тэмбр інструмента.
Вучні: -  Тэмбар дуды яркі, насычаны, моцны.
2.5 Настаўнік: - Цяпер разгледзім  струнную групу беларускіх музычных інструмнтаў. Назву самага вядомага з гэтай групы, я лічу, ведаюць большасць з вас. Назавіце яго. (адказы вучняў)
Слайд  № 6  (Цымбалы)
Настаўнік: - Малайцы! Так – гэта цымбалы. Цымбалы адзін са старэйшых музычных інструментаў. Уяўляе сабой драўляную скрынку з нацянутымі на ей металічнымі струнамі. Гук атрымліваецца калі па іх б'юць драўлянымі палачкамі, а таксама шчыпком. Праслухайце выкананне цымбалаў і апішыце тэмбравае гучанне інструмента.
2.6   Слуханне  найгрыша  на  цымбалах “Казачок беларускі”.
(адказы вучняў)
Слайд  № 7  (Скрыпка)
Настаўнік: - Яшчэ адзін любімы ў народзе струнны інструмент – скрыпка. Спрадвеку скрыпка лічыцца царыцай музыкі. Вельмі часта, дзякуючы яе выключнай меладычнай “пявучасці”, скрыпку выкарыстоўваюць як саліруючы інструмент у ансамблях.
2.7   Слуханне  найгрыша  на  скрыпцы “Цярэшка”.
Настаўнік: - ахарактыразуйце тэмбр інструмента і вызначце характар музыкі. (адказы вучняў)
2.8 . Фізкультхвілінка
(Гучыць рухавая музыка, дзеці выконваюць рухі стоячы у праходах паміж партамі)
Мы нагамі топ-топ, мы рукамі хлоп-хлоп,
Потым мы прыг-скок і яшчэ разок.
Потым мы прыселі, потым зноў прыселі,
Потым мы прыг-скок і яшчэ разок.
Мы пабеглі па дарожцы – раз, два, тры!
І запляскалі ў далоні - раз, два, тры!
Ўсе пакруцім галавой - раз, два, тры!
А зараз ўсе на месцы стой - раз, два, тры!
2.9 Настаўнік: - Асталося нам разгледзіць ударную групу беларускіх музычных інструментаў. Самым разнастайным і цікавым музычным інструментам з'яўляюцца трашчоткі. 
Слайд № 8 (Трашчотка)
 Гэта ударны інструмент, які замяняе хлапкі ў далоні. Трашчоткі выкарыстоўваюцца часцей за ўсе у народнай музыцы, ва ўступленнях і пройгрышах. 
 Са старажытных часоў славяне выкарыстоўвалі для суправаджэння спеву і пляскі бразготкі (разнавіднасць тамбурына).
Слайд № 9  (Бразготка)
Выкарыстанне гэтых інструментаў аналагічна плясканню ў далоні або прытопванню.
Слайд № 10  (Бубен)
А самы вядомы ў наш час – Бубен. Гэты інструмент  зроблены са скураной мембраны, натянутай на драўляны абод. На некаторыя бубны чапляліся звончыкі, якія звінелі пры ігры на ім.
2.10 .  Вакальна – харавая дзейнасць, развучванне песні  “Зайграй жа мне, дударочку”.
Уступная гутарка
Настаўнік:  ‒ Пра беларускія народныя інструменты часта спяваецца ў песнях. Адну з такіх песен мы сення з вамі развучым. Называецца яна "Зайграй жа мне, дударочку".  Адкрыйце старонку 37 вашых падручнікаў і паслухайце як яна выконваецца, а калі будуць незразумелыя словы разбяром іх.
Успрыманне вучнямі музычнага твору
(Выкананне песні настаўнікам)
Тлумачэнне незразумелых слоў
‒ А зараз прачытайце яшчэ раз тэкст у падручніку і знайдзіце незразумелыя словы.
(Дударочак, пачастую, сівы)
Развучванне песні па фразах
Выпраўленне меладычных і інтанацыйных памылак.
Выкананне песні ў адпаведным тэмпе.
2.11.    Ігра на дзіцячых шумавых інструментах.
Стварэнне акампанементу да песні “Зайграй жа мне, дударочку”  
ў аркестры і па групах з розным гукаутварэннем  на дзіцячых шумавых інструментах: (тамбурын, бубен.)
ІІІ. Заключная частка
1. Подвядзенне вынікаў урока   
Выніковая рэлаксацыя :
- Які настрой?
- З чым  вы сёння на уроку пазнаёміліся?
- Што спадабалася на уроку?
- Што новага даведаліся?
– Якую працу мы сёння выконвалі?
-Якія музычныя творы вы праслухалі?
– Хто задаволены сваёй працай?
Якаснае ацэньванне вучняў.
2.  Выхад з класа пад найгрыш “Казачок беларускі”.

Дадатак 2
Сцэнарый «Юр’еўскае свята»
Мэты і задачы: 
азнаямленне з беларускім народным календаром, гульнямі і абрадамі 
на прысвятак Юр’я; 
выхоўваць у дзяцей цікавасць да гісторыі і культуры беларускага народа, да роднай мовы;
стварэнне ўмоў для выяўлення творчых здольнасцей школьнікаў;
развіваць навыкі правільнага маўлення.
Афармленне залы:  сцэна аформлена  саматканымі абрусамі; на стале –  яйкі, соль, каўбасы, вяндліна, печыва.
Абсталяванне:  баян, праектар,  камп’ютар, акустычная сістэма.  
Ход прадстаўлення
Слайд № 1 (Юр’еўскае свята)
   Дзеці з выхавацелям пад музыку заходзяць у залу апранутыя ў беларускія нацыянальныя строі. Гучыць песня жаваранка, спачатку ціха, а потым мацней.
[bookmark: _Hlk102587386]Слайд № 2 (Раніца)
[bookmark: _Hlk99354261][bookmark: _Hlk99355487]Вядучы: Ціхая вясновая раніца. Сонейка толькі што ўзышло. Яшчэ адчуваецца прахалода ночы, але ўсё паказвае на цёплы майскі дзень. Зараз сонейка прыгрэе, добра будзе на двары гуляць. Нешта звініць у небе тоненькім срэбным званочкам? Так хораша, так міла – аж душа замірае. (Прыслухоўваецца.) Дык гэта ж жаваранак! Мілая, прыгожая птушачка! А яшчэ вястун вясны! 
Слайд № 3 (Жаваранак)
[bookmark: _Hlk99355825]Дзеці: 	Вылецеў вястун вясны,
Вынес залатыя ключы,
Замкнуў халодную зіманьку,
Адамкнуў цёплае лецейка.
Слайд № 4 (Вясна)
[bookmark: _Hlk99372073]Вядучы: Прыйшла на нашу родную зямельку прыгажуня вясна. Раней нашы продкі ўяўлялі вясну маладзенькай прывабнай дзяўчынай, якую звалі Ляля.
Пад фанаграму выходзіць Вясна – дзяўчына па імені Ляля.
Дзеці: 	Станем мы ў карагод,
З добрай весялосцю.
І сустрэнем прыход,
Маладзенькай госці.
[bookmark: _Hlk99373704]Карагод  «Мы хадзілі на лужок»
(Вясна раздае вянкі, кійкі пастушкам. Дзеці садзяцца на лаўку.)
[bookmark: _Hlk101346066]Слайд № 5 (Юр’ева раса)
Гучыць фанаграма “Юр’я, устань рана…”. Пад ляскат пугі на пляцоўку выходзяць гаспадары, якія трымаюць у адной руцэ галінку вярбы, а ў другой посуд са святой вадой і акрапляюць ёю ўсё памяшканне на чатыры бакі.
[bookmark: _Hlk99362880]Гаспадар: 	Юрай, уставай рана, адмыкай зямлю.
Выпускай расу на цёплае лета,
На буйнае жыта, на ядрыстае,
На каласістае, людзям на здароўе.
[bookmark: _Hlk99371443]Гаспадыня: Добры дзень дзеці! Мы чулі, як вы тут карагоды вадзілі. Гэта вельмі добра. Бо сёння свята Юр’я. Святы Юры па межах ходзіць, усім людзям дабро робіць, зямлю адмыкае, расу выпускае: і густую, і частую, і цёмную, і мокрую. На добрае лета, на буйнае жыта, на гэты свет, на ўсякі цвет, каб зямелька ажывала, ды дабром нас асыпала. А вы, дзеткі, сёння раніцай бачылі расу на траўцы?
Гаспадар: Дык вось Юр’еўская раса лічыцца гаючай, калі па ёй пахадзіць басанож, можна набыць сілу і здароўе. У некаторых мясцінах нават качаліся па Юр’еўскай расе.
Слайд № 6 (Качанне па расе)
 Таму ў гэты дзень каровак у поле выганялі. Кароўкі па полю паходзяць, капытцамі траўку пазбіваюць, расу пазлізваюць і сваім гаспадарам малачка назбіраюць. А самі будуць кругленькія і здаровенькія.
Гаспадыня: Акрамя кароў на Юр’еўскую расу выганялі пасвіцца і іншыя хатнія жывёлы.
[bookmark: _Hlk102557246][bookmark: _Hlk99373498]Слайд № 7 (Коні)
Вядучы: А ў мяне ёсць загадкі пра гэтыя жывёлы для нашых дзетак, ці адгадаеце вы іх? Слухайце, калі ласка, уважліва:
Возіць усіх на сабе і за сабою,
Сам жа заўсёды ідзе пехатою. (Конь)

З барадою, а не стары,
З рогамі, а не бык,
Дояць, а не карова,
Лыкі дзярэ, а лапці не пляце.   (Каза)

Ляжыць пад ганкам,
Хвост абаранкам.  (Сабака)

Калматы, вусаты,
Есці пачынае – 
Песенькі спявае.  (Кот)

Ходзіць цар па агародзе,
Носіць два бліны ў бародзе, 
А трэці - на галаве.  (Певень)

Пасярод двара стаіць гара,
Спераду – вілы, ззаду – мятла.  (Карова)

Слайд № 8 (Пастушок) (гучыць найгрыш ражка)
[bookmark: _Hlk99373126]Гаспадыня: Ці чуеце? Пастушкі зайгралі ў ражок, пара кароўку на пашу выганяць.
Гаспадар: Але ж яшчэ трэба абавязкова адарыць чым-небудзь пастуха. Кілбас даць, сала, яек. Сёння і ў іх свята…..
(Заходзіць пастух)
[bookmark: _Hlk99373875]Пастух: Гаспадары, выганяйце на Юр’я жывёлу, ды ў дзень першага выгана кароўкі ў торбу пастуху сала з яйкамі давайце.

Гаспадыня: (кладучы пачастункі ў торбу прыгаворвае) Выганяю я кароўку ў зялёную дуброўку на Юр’еву роску.
Гаспадар: І зберажы маю кароўку ад звера бягучага і ад гада паўзучага.
[bookmark: _Hlk99374489][bookmark: _Hlk100564685]Вядучы: А давайце мы прасцяваем песню пра пастушка.
Слайд № 9 (Пастушок і карова)
[bookmark: _Hlk99374200]Выконваецца песня  «Пастушок»
[bookmark: _Hlk100569228]Пастух: Дзякуй, даражэнькія за спевы, за пачастункі. Хочыце, наладзім зараз  гульню “Гарлачык”, якой мы часта ў полі бавім час?
Слайд № 10 (Гарлачык)
[bookmark: _Hlk99374798]Гульня  «Гарлачык»
За гарлачык гэты,
Дай нам зусім крышку.
Каб ні колі не хварэў, 
Манна кашы лыжку.
Раз, два, тры.
[bookmark: _Hlk102557843]Вядучы: Мабыць, дарагія сябры, ні ў аднаго народа няма столькі казак, песень, павер’яў, звязаных з жывёльным светам, як у беларусаў. Вельмі любілі сяляне свойскіх жывёл, лічылі іх амаль членамі сваёй сям’і.
[bookmark: _Hlk100783575][bookmark: _Hlk102588518]Слайд № 11 (Гаспадыня з хатняй жывёлай)
Музычная інсцэніроўка  «Прадай, бабулечка, бычка»
[bookmark: _Hlk100564804]Баба заходзіць у залу, пляскае ў далоні і пытаецца ў дзяцей: “Дзетачкі, можа вы бачылі майго бычка?”
Дзеці: Не, не бачылі.
Баба: І дзе ж ён дзеўся?
Баба ідзе за дзверы і вяртаецца з бычком.За ёй уваходзяць дзяўчаты і ўсе разам крочаць на сярэдзіну залы.
[bookmark: _Hlk102558832]Баба: Дзякуй вам, дзяўчаткі, што перанялі майго бычка. А то ж не ведала ў якім баку яго шукаць.
У залу заходзяць хлапчукі.
Першы хлопец: Ой, бабуля, добры дзень!
Другі: Добры дзень, дзеці і дарослыя.
Першы: Нам казалі, што  у цябе ладны бычок ёсць, але шкадлівы. 
              Прадай ты яго нам.
Баба: Вы што, хлопцы, смяецеся?
(Хлопцы пяюць.)
[bookmark: _Hlk100570589]Рэфрэн - Прадай, прадай, бабулечка бычка. – 2 разы
(Баба спявае у адказ)
1. Ён у мяне буры-буры, яго любяць свіні, куры… Ой, не прадам.
Рэфрэн.
2. Ён у мяне лысы-лысы, але мые гаршкі, місы. Ой, не прадам.
Рэфрэн.
3. А у яго рогі-дугі, ён танцуе бугі-вугі. Ой, не прадам.
Рэфрэн.
4. Ён вясёлы і прыгожы, ў гаспадарцы на ўсё гожы.Ой, не прадам.
Рэфрэн.
5. Ён чытае і спявае, і камп’ютар добра знае. Ой, не прадам.
Хлопцы: (абыходзяць бычка, а той брыкаецца, матляе рагамі). Дык ён жа цябе забадаць можа!
Баба: А колькі дасі?
Па між хлопцамі і бабкай ідзе торг. Бычок у гэты час уцякае з залы. Хлопцы кідаюцца даганяць, але вяртаюцца без бычка.
Пастух: Не перажывайце, хлопцы. Аставайцеся ў нас на Юр’еўскім свяце, будзем разам танцы ладзіць.
Дзеці: Нямала танцаў ёсць на белым свеце.
            Умей іх толькі выбіраць!
            А вось гэты слаўны танец,
            Будзем разам танцаваць.
[bookmark: _Hlk102593436][bookmark: _Hlk102588554]Слайд № 12 (Танец «Кракавяк») Танец  «Кракавяк»
[bookmark: _Hlk102581880]Вядучы: Раней беларусы на Юр’я хадзілі аглядаць уласную ніву і правяралі: калі курыца хаваецца ў руні, то чакай добрага ўраджаю, а калі не – то не будзе ураджаю. Бабка Наталля, вы напэўна добра ведаеце народныя прыкметы звязаныя з Юр’евым днём?

Баба: Так, ведаю. Але і дзеткі нашы ведаюць.
Дзеці (расказваюць народныя прыкметы)

Юр’ева раса – не трэба каню аўса.
Калі на Юр’я мароз, будзе добры авёс.
Як дождж на Юр’я, то будзе хлеб і ў дурня.
Юрый з цяплом, а Мікола з кармом.
Калі прыйдзе Юры, не ўгледзіш у жыце куры.
Калі на Юр’я поўня — будзе ўсяго поўна.

Баба: На Юр’я існаваў звычай юрыцца: моладзь ішла ў поле ці лясок, кожны выбіраў сабе сябра на ўвесь год, пры гэтым мяняліся паясамі, хусткамі 
і гаварылі: “Мы з ім (ёй) паюраліся”. І гулялі ў розныя гульні. Давайце і мы карагод зладзім “Проса”.
Дзяўчаткі станавіцеся па правы бок ад мяне, а хлопцы — на левы, кладзіце рукі адзін аднаму на плечы.
Слайд № 13 (Карагод «А мы проса сеялі»)
А мы проса сеялі
Хлопчыкі шарэнгай падыходзяць да дзяўчынак i спяваюць:
А мы проса сеялі, сеялі! 
[bookmark: _Hlk102585075]Возьмем, Лада, сеялі, сеялі.  (ідуць на сваё месца.)
Дзяучынкі паўтараюць  гэтыя  ж  pyxi  i   таксама  спяваюць:
А мы проса вытапчам, вытапчам! 
[bookmark: _Hlk102585173]          Возьмем, Лада, вытапчам, вытапчам.  (ідуць на сваё месца і г.д.)
Ды чым жа вам вытаптаць,  вытаптаць? 
[bookmark: _Hlk102585325]Возьмем, Лада, вытаптаць, вытаптаць?
А мы коней выпусцім, выпусцім! 
Возьмем, Лада, выпусцім, выпусцім!
А мы коней пераймём,  пераймём!  
Возьмем, Лада, пераймём, пераймём!
Ды чым  жа вам  пераняць,  пераняць?
Возьмем, Лада, пераняць, пераняц? 
А  шаўковым   повадам,  повадам! 
Возьмем, Лада, повадам, повадам!
А мы коней выкупім, выкупім! 
Возьмем, Лада, выкупім, выкупім!
Ды чым   жа вам   выкупіць,  выкупіць?
Возьмем, Лада, выкупіць, выкупіць?
А мы дадзім сто  рублёў,  сто  рублёў!
Возьмем, Лада, сто рублёў, сто рублёў!
Не  трэба нам тысячы, тысячы. 
Возьмем, Лада, тысячы, тысячы.
А мы дадзім дзеўчыну, дзеўчыну. 
       Возьмем, Лада, дзеўчыну, дзеўчыну. (Дзяўчынкі вяртаюцца назад. Адна   дзяўчынка   застаецца.)
А вось гэта трэба нам, трэба нам!  (Хлопчыкі падыходзяць да дзяучынкі 
i становяцца кругам вакол яе. Дзяўчынка танцуе, а хлопчыкі пляскаюць 
у далоні.)

Вядучы: Як добра, што сёння мы сабраліся разам, такой вялікай кампаніяй. Сабраліся, каб пагаварыць пра нашы родныя традыцыі, захаваць іх, нашу багатую спадчыну.
Бабка: І на развітанне, шаноўныя госці, мы жадаем вам таго, што зычылі нашы продкі ўсім добрым людзям.
Дзеці:
Каб былі моцныя, як вада!
Шчодрыя, як матухна-зямля!
Каб вашы куры і каровы
Былі заўсёды здаровы!
Каб Бог і Юрый пацешылі надвор’ем,
Ураджаем і здароўем!
Слайд № 14 (Карагод)
Гучыць народная мелодыя. Ўсе ўтвараюць адзін дружны Юр’еўскі карагод. Вясна частуе удзельнікаў карагода выпечкай-“птушачкі” і за гаспадарамі ланцужком выходзяць з залы.

